[bookmark: _Hlk159597109]ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Իրավական ակտի անհրաժեշտությունը (նպատակը). 
   	Անհրաժեշտությունը պայմանավորված է «Սպորտի կառավարման կենտրոն» փակ բաժնետիրական ընկերության (այսուհետ՝ Ընկերություն) աշխատանքի բնականոն  շարունակականության ապահովմամբ, Ընկերության հնարավոր բոլոր ռեսուրսների օգտագործմամբ, որը հնարավորություն կտա շտկել և կազմակերպել մարզման չափորոշիչներին համապատասխան ուսումնամարզական ծրագրեր: 
	Ընկերությունն իրականացնում է սպորտի զարգացմանը միտված տարբեր ծրագրեր և հանդիսանում է այն միասնական մասնագիտացված կառավարչական կենտրոնը, որը կառավարվում է  հանրապետությունում կառուցվող և կառուցվելիք մարզակառույցները, այդ թվում յուրաքանչյուր մարզում նախատեսված արագ հավաքվող թեթև մետաղական կոնստրուկցիաներով մարզադահլիճները, ֆիզիկական կուլտուրայի և սպորտի ոլորտների 2023-2030 թվականների ռազմավարության նախագծով յուրաքանչյուր մարզում նախատեսված մարզահամալիրները, Լոռու մարզի Շամուտ գյուղում կառուցվելիք ըմբշամարտի մարզաբազան, ինչպես նաև Մանանդյան փողոց  41 հասցեի  մարզահամալիրը, Հայաստանի Հանրապետության Արմավիրի մարզի Արաքս համայնքի Ջրառատ գյուղի Իսահակյան փողոցի 5 հասցեում կառուցված Սիմոն Մարտիրոսյանի անվան մարզակառույցը և կառուցվելիք այլ մարզական օբյեկտները: 
  Ընկերության եկամուտները գոյանում է մարզակառույցների վարձակալության  գումարներից՝  վճարովի մարզական խմբերի, տարբեր մարզաձևերի մարզական միջոցառումների ու հավաքների անցկացման վարձավճարներից:
1. [bookmark: _GoBack]Ընթացիկ վիճակը և խնդիրները
	Հայտնում եմ, որ ՀՀ կառավարության 16.05.2025թ. թիվ 713-Ա որոշմամբ ստեղվել է «Սպորտի կառավարման կենտրոն» ՓԲԸ-ն, իսկ ՀՀ կառավարության 16.05.2024թ. թիվ 717-Ա որոշմամբ ՀՀ սեփականություն համարվող Երևան քաղաքի Հ. Մանանդյան 41 հասցեում գտնվող անշարժ գույքը, հողատարածքը  և շարժական գույքը, ինչպես նաև ՀՀ Արմավիրի մարզի Ջրառատ գյուղի Իսահակյան 5 հասցեում գտնվող Սիմոն Մարտիրոսյանի անվան մարզակառույցը հետ է վերցվել ՀՀ տարածքային կռավարման և ենթակառուցվածքների նախարարության պետական գույքի կառավարման կոմիտեից և փոխանցվել ՀՀ կրթության, գիտության, մշակույթի և սպորտի նախարարությանը:
	Արդյունքում ՓԲԸ-ի գործունեությունն ապահովելու նպատակով Նախարարության կողմից շրջանառվել և հաստատվել է ՀՀ կառավարության 2024 թվականի նոյեմբերի 21-ի թիվ 1823-Ն որոշումը, համաձայն որի վերաբաշխման արդյունքում «Սպորտի կառավարման կենտրոն» ՓԲԸ-ի գործունեության համար պետական բյուջեից հատկացվել է 38744,0 հազար դրամ գումար:
	2024 թվականի տարեվերջին հատկացված գումարով մարվել են կոմունալ ծախսերից գոյացած պարտքերը, տրվել է տվյալ պահի հաստիքացուցակով առկա 21 հաստիքի աշխատավարձ, ձեռք են բերվել անհրաժեշտ պայմանագրային ծառայություններ, այդ թվում պահնորդական ծառայություն, ընթացիկ վերանորոգում և այլն:
Ընկերության հիմնմամբ հնարավոր է դարձել կազմակերպել և օգտագործել գոյություն ունեցող մարզադաշտը կից սպորտային համալիրով իր իսկ նշանակությամբ, անցկացնել սպորտային միջոցառումներ ու հավաքներ, իրականացնել մարզման չափորոշիչներին համապատասխան ուսումնամարզական  ծրագրեր, որը հնարավորություն կտա նաև պահպանել գույքը, ձեռք բերել նորը և ներդրուներ կատարել՝ ձևավորել արտաբյուջե։
    Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշմամբ 2025 թվականի պետական բյուջեով  «1041. Մեծ նվաճումների սպորտ» «11053. Սպորտային միջոցառումների կազմակերպում» միջոցառման համար հատկացվել է 192275.4 հազար դրամ (այդ թվում ԿԳՄՍ նախարարության ներքին ծանուցմամբ հատկացված 125275.4 հազար դրամը), արտաբյուջեով նախատեսված է 56623.9 հազար դրամ, սակայն մինչ տարեվերջ «Սպորտի կառավարման կենտրոն» փակ բաժնետիրական ընկերության բնականոն գործունեությունն ապահովելու համար անհրաժեշտ է ևս 134460.6 հազար դրամ, Ընկերության ընդհանուր տարեկան բյուջեն կազմելով 383359.9 հազար դրամ գումար:
	Ընդ որում՝ ՀՀ պետական բյուջեից և արտաբյուջետային միջոցներից իրականացված ծախսերն են.
	2025 թվականի ընթացքում ՓԲԸ-ն համալրել է հաստիքները մինչև 45 հաստիք՝ 16,9 մլն ամսական աշխատավարձի ֆոնդով, ձեռք է բերել մարզական կոմպլեքս (9080,4 քմ) տարածքի պահակային ծառայություն՝ ՍԿԿ-ԳՀԾՁԲ-25/01   21.01.2025թ. պայմանագիր (2401.2 հազ. դր ամսական), Հայաստանի Մ20 տարեկանների բասկետբոլի Եվրոպայի առաջնության նախապատրաստական աշխատանքների շրջանակում իրականացրել է մարզադահլիճի հանդերձարանի և սանհանգույցի վերանորոգման աշխատանքեր (17232,0 հազ․ դր), մարզադահլիճի փայտյա հատակի հղկում, գծանշում, լաքապատում (18000,0 հազ․ դր), մարզադահլիճի լուսավորության փոխարինման աշխատանքներ (2000,0 հազ․ դրամ),վարչական շենքի համար ընթացիկ վերանորոգման աշխատանքներ (6000,0 հազ․ դրամ), կոյուղու և էլեկտրական մալուխների վերանորոգում (5000,0 հազ․ դրամ), բնականոն գործունեության ապահովման համար ձեռք է բերել դյուրակիր համակարգիչներ - 2 հատ, փոշեկուլ - 1 հատ, դիսպենսերներ - 3 հատ, չհրկիզվող պահարաններ - 1 հատ, համակարգիչ ամբողջը մեկում - 1 հատ, գրասեղաններ - 4 հատ, գրապահարաններ - 3 հատ, բազմաֆունկցիոնալ սարք` լազերային - 3 հատ,ուղղահայաց շերտավարագույր   145 քմ,  համակարգիչ ամբողջը մեկում - 2 հատ, խոտհնձիչ մեքենա - 1 հատ, աթոռ` գրասենյակային - 16 հատ, կենցաղային սառնարաններ - 4 հատ, օդորակիչ - 4 հատ։ Այս ամենից բացի կիսամյակի շրջանակում բնականոն իրականացվում են կոմունալ և ընթացիկ ծախսերը և տանիքի կապիտալ վերանորոգման նախագծանախահաշվային փաստաթղթերի մշակման նպատակով կնքել է գնման պայմանագիր՝ 2358,0 հազար գումարի չափով: 
1. Տվյալ բնագավառում իրականացվող քաղաքականությունը 
· Բնակչության առողջության ամրապնդումը, անհատի ներդաշնակ զարգացումը, աշխատունակության բարձրացումն ու երկարակեցության ապահովումը. հաշմանդամություն ունեցող անձանց համար անկախ կյանքի ապահովումը.
· Տարիքային և սոցիալական տարբեր խմբերի անձանց համար ֆիզիկական դաստիարակության անընդհատությունը և ֆիզիկական կուլտուրայով ու սպորտով զբաղվելու մատչելիությունը.
· Բարձրակարգ մարզիկների պատրաստումը, միջազգային մրցասպարեզներում Հայաստանի Հանրապետության հավաքական թիմերի և մարզիկների մասնակցության ապահովումը.
· Պետական ծրագրի միջոցով Ֆիզիկական կուլտուրայի և սպորտի ազգային համակարգի կատարելագործումը:
1. Կարգավորման բնույթը և նպատակը
Ընկերության շարունակական աշխատանքը հնարավորություն կտա օգտագործել գոյություն ունեցող մարզադաշտը` կից սպորտային համալիրով, իր իսկ նշանակությամբ, կազմակերպել  սպորտային միջոցառումներ ու հավաքներ, իրականացնել մարզման չափորոշիչներին համապատասխան ուսումնամարզական  ծրագրեր, որը հնարավորություն կտա  նաև պահպանել գույքը, ձեռք բերել նորը և կատարել ներդրումներ։
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից։
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:
ՀՀ կրթության, գիտության, մշակույթի և սպորտի նախարարության 2025 թվականի պետական բյուջեով նախատեսված միջոցներից նախատեսում է նվազեցնել՝
1. «1041. Մեծ նվաճումների սպորտ» ծրագրի «11051. Հայաստանում Ֆրանկոֆոնիայի մարզամշակութային խաղերի նախապատրաստում և անցկացում» միջոցառման հատկացումներից 41213,0 հազար դրամ՝ նախատեսված 77710.0 հազար դրամ գումարից 1-ին կիսամյակի համար նախատեսված ծախսերը չիրականացնելու հանգամանքով: Մասնավորապես ֆրանկոֆոն խաղերի կառավարական կառույցի գործունեության համար նախատեսված տարեկան գումարից առաջին կիսամյակի կտրվածքով դեռևս չեն կնքվել կառույցի գործունեության ապահովման տարածքի և տրանսպորտի վարձակալության, աշխատակիցների վարձատրության պայմանագրերը, չեն կատարվել կոմունալ և այլ ծախսեր:
 
2. «1148. Արտադպրոցական դաստիարակության ծրագիր» «11001. Արտադպրոցական դաստիարակություն» միջոցառման հատկացումներից 45288,9 հազար դրամ՝ մարզական միջոցառումների համար նախատեսվածից պակաս գումարով պայմանագրեր կնքելու հանգամանքով,

3.  «11006. Արտադպրոցական դաստիարակություն հասարակական կազմակերպությունների կողմից» միջոցառման հատկացումներից 47958,7 հազար դրամ՝ «Հայաստան» մարզական ՀԿ-ի հետ պայմանագիր չկնքելու հանգամանքով, որի արդյունքում նվազեցվել է նաև ոչ ֆինանսական ցուցանիշները:
Նվազեցված 134460.6 հազար դրամ գումարն վերաբաշխման միջոցով ուղղում է  «1041. Մեծ նվաճումների սպորտ» ծրագրի «11053. Սպորտային միջոցառումների կազմակերպում» միջոցառմանը: 
Ֆինանսական և ոչ ֆինանսական ցուցանիշների նվազեցման արդյունքում տվյալ միջոցառման գծով մինչև տարեվերջ գումարների վերականգնման անհրաժեշտության չկա:

7. Ակնկալվող արդյունքը
· ընկերության աշխատանքի շարունակականությունը՝  պետական ծրագրի միջոցով ֆիզիկական կուլտուրայի և սպորտի ազգային համակարգի կատարելագործումը,  
· մարզադաշտի, ինչպես նաև կից սպորտային համալիրների օգտագործումը իր իսկ ամբողջական նշանակությամբ, 
· սպորտային միջոցառումների և հավաքների արդյունավետ և գրագետ իրականացումը:
8.  «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
 	Որոշման նախագիծը բխում է 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը հաստատելու մասին» N 2145-Լ որոշման հավելված 1-ի 2-րդ ենթակետից:
9. Այլ տեղեկություններ.
Չկան:
